
yogashAntiGYAnapradaM gaNeshastotram

யோக³ஶாந்திஜ்ஞாநப்ரத³ம் க³ணேஶஸ்தோத்ரம்

ஶ்ரீக³ணேஶாய நம: ।
ஸநகாத்³யா ஊசு: ।

த⁴ந்யோऽஸி ந்ரு’பஶார்தூ³ல பு³த்³தி⁴ஸ்தே பரமாத்³பு⁴தா ।
நிர்வேத³ம் ராஜபோ⁴கே³ப்⁴ய:ஸம்ப்ராப்த: ப்ரு’து²லஶ்ரவா: ॥ 1॥
யோக³ஶந்திமயம் பூர்ணம் க³ணேஶம் வித்³தி⁴ பூ⁴மிப ।
தம் ப⁴ஜஸ்வ மஹாப⁴க்த்யா தயா ஶாந்திம் க³மிஷ்யஸி ॥ 2॥
ஏகதா³ஸ்ம வயம் ஸர்வே ஸங்க³தா: ஶங்கராலயம் ।
வடமூலே ஸமாஸீநம் பஶ்யாமோ த்⁴யாநஸம்ஸ்தி²தம் ॥ 3॥
தம் ப்ரணம்ய ஸ்தி²தா:ஸர்வே வயம் விநயஸம்ஸ்தி²தா: ।
ஸ்தோத்ரைஸ்தம் போ³த⁴யந்தஶ்ச பு³போ³த⁴ வை ஶிவஸ்தத: ॥ 4॥
த்யக்த்வா த்⁴யாநம் க³ணேஶாய நமோ வத³தமாத³ராத் ।
ஶ்ருத்வா ப்⁴ராந்தா வயம் தஸ்மை ப்ரு’ச்சா²ம:ஸம்ஶயாந்விதா: ॥ 5॥
கோऽஸௌ க³ணாதி⁴ப:ஸ்வாமிந்நமஸி த்வம் கத²ம் ப்ரபோ⁴ ।
ஶிவ:ஸஹஜரூபஸ்த்வம் ஸ்வாதீ⁴ந:ஸததம் மத: ॥ 6॥
அஸ்மாகம் வசநம் ஶ்ருத்வா ஶிவோ ஹர்பஸமந்வித: ।
ஜகா³த³ ஜ்ஞாநமாத்³யம் யத்³கா³ணபத்யம் ஸ ஶாந்தித³ம் ॥ 7॥
ஶ்ரீஶிவ உவாச ।
ப்³ரஹ்ம யத்கத்²யதே வேதை:³ கத²ம் தத்ர ப்ரவர்ததே ।
ஸ்வாதீ⁴நம் ஸஹஜம் விப்ராபராதீ⁴நம் த்ரிதா⁴ப⁴வம் ॥ 8॥
கர்மயோகா³தி³பே⁴தே³ந வேதே³ஷு வேத³வாதி³பி:⁴ ।
நாநாவித⁴ம் வர்ணிதம் யத்³ ப்³ரஹ்ம தந்மாயயாந்விதம் ॥ 9॥
கர்மணாம் ஸகலாநாம் ஸம்யோகோ³ ப்³ரஹ்மணி ஜாயதே ।
தேந கர்மாத்மகம் ப்³ரஹ்ம தத³ஜ்ஞாநாதி⁴கம் மதம் ॥ 10॥

ஸமூஹாத்மகஶப்³த³ஶ்ச க³ண இத்யபி⁴தீ⁴யதே ।
பா³ஹ்யாந்தராதி⁴பே⁴தே³நாஸம்யோகே³ஸமூஹோ மத: ॥ 11॥
அந்நப்ராணாதி³கா: ஶப்³தா³ ப்³ரஹ்மணோ வாசகா மதா: ।
தே ஸர்வே க³ணரூபாஶ்ச தேஷாம் ஸ்வாமீ க³ணேஶ்வர ॥ 12॥
ஸம்யோகா³ऽயோக³காத்³யா யே நாநா யோகா³ மதா பு³தை: ⁴ ।
யோகா³நாம் யோக³ரூபோऽயம் க³ணேஶோ நாத்ர ஸம்ஶய: ॥ 13॥
க³ணோ யோகா³த்மக: ப்ரோக்தஸ்தஸமாத்தஸ்ய க³ணா வயம் ।
யோக³ரூபம் விஶேஷேண நமாமோ ப⁴க்திஸம்யுதா: ॥ 14॥
மாயா விக்⁴நாத்மிகா ப்ரோக்தா ப்⁴ராந்திதா³ பி³ம்ப³பா⁴வத: ।
தாம் ஜயந்தி ஜநா ஈஶா விக்⁴நராஜஸ்ய ஸேவயா ॥ 15॥
ப⁴வந்தி தே ப்³ரஹ்மபூ⁴தா யோகீ³ந்த்³ரா கா³ணபா:ஸ்ம்ரு’தா: ।
அஹம் க³ணேஶரூபோ வை பி⁴ந்நம் மாயாமயம் மதம் ॥ 16॥
சித்தம் பஞ்சவித⁴ம் ப்ரோக்தம் ஸா பு³த்³தி⁴ர்விவிதா⁴த்மிகா ।
தத்ரைஶ்சர்யம் ச யத்ப்ரோக்தம் ஸித்³தி⁴த:³ஸா பரமாத்³பு⁴தா ॥ 17॥
தத்ர யத்³ பி³ம்ப³பா⁴வேந க³ணேஶ: ப்ரதிதிஷ்ட²தி ।
மாயாப்⁴யாம் மோஹிதோऽத்யந்தம் ஸர்வத்ராஸௌ விராஜதே ॥ 18॥
பி³ம்ப³பா⁴வம் பரித்யஜய க³ணேஶஸ்யைவ ஸேவயா ।
பஞ்சதா⁴ சித்தமுத்ஸ்ரு’ஜ்ய ஸ்வயம் சிந்தாமணிர்ப⁴வேத் ॥ 19॥
க³ணேஶோऽஹம் யதா³ விப்ராஸ்ததா³குத்ர ப்ரவர்ததே ।
ஸம்யோகோ³ மே ததா² யோக:³ ஶாந்தியோக³ம் லபே⁴த்தத: ॥ 20॥
ந பி⁴ந்நோऽஹம் கதா³ தஸ்மாத்³க³ணேஶாந்நாத்ர ஸம்ஶய: ।
யோகீ³ந்த்³ர: ஶாந்தியோகே³ந ப்³ரஹ்மபூ⁴தோ ப⁴விஷ்யதி ॥ 21॥
ஏததே³வ மதீ³யம் யத்³கு³ஹ்யம் த்⁴யாநம் ப்ரகீர்திதம் ।
அதோ க³ணேஶதா³ஸோऽஹம் தம் நமாமி ஸதா³ த்³விஜா: ॥ 22॥
ஏவமுக்த்வா மஹாயோகீ³ வீரராம ஸ ஶங்கர: ।
உச்சி²ந்நஸம்ஶயா ஜாதா:ஸநகாத்³யா வயம் ந்ரு’ப ॥ 23॥
விசராமோ மஹீமேதாம் ஸ்வர்கே³ஷு விவரேஷு ।
யோக³மார்கே³ண யோகீ³ஶா கா³ணபத்யஸ்வபா⁴வத: ॥ 24॥

க³ணேஶத³ர்ஶநே ஜாதா லாலஸா வயமாத³ராத் ।
தஸ்மிந்காலே க³ணாதீ⁴ஶ: கஶ்யபஸ்யாத்மஜோऽப⁴வத் ॥ 25॥
காஶீராஜோ மஹாப⁴க்தோ கா³ணபத்யபராயண: ।
தஸ்ய க்³ரு’ஹே க³தோ தே³வ:ஸ்வகீயாசார்யஸாத⁴நாத் ॥ 26॥
த³ர்ஶநார்த²ம் வயம் தத்ர க³தா: காஶ்யாம் மஹாமதே ।
த³ர்ஶயாமோ க³ணேஶம் ஸ்ம ப்³ரஹ்மசாரிஸ்வரூபிணம் ॥ 27॥
தம் ப்ரணம்ய வயம் ராஜந் ஸ்தி²தா ப⁴க்த்யா ஸமந்விதா: ।
பா³லரூபத⁴ரம் தே³வம் ஸ்தும:ஸ்ம பா³லயூத²க³ம் ॥ 28॥
ஸநகாத்³யா ஊசு: ।
நமோ விநாயகாயைவ கஶ்யபப்ரியஸூநவே ।
அதி³தேர்ஜட²ரோத்பந்ந ப்³ரஹ்மசாரிந்நமோऽஸ்து தே ॥ 29॥
க³ணேஶாய ஸதா³ மாயாதா⁴ராய தத்³விவர்ஜித ।
ப⁴க்த்ய்தீ⁴நாய வை துப்⁴யம் ஹேரம்பா³ய நமோ நம: ॥ 30॥
தத்³ ப்³ரஹ்ம ஶாஶ்வதம் தே³வ ப்³ரஹ்மணாம் பதிரஞ்ஜஸா ।
யோயாயோகா³தி³பே⁴தே³ந க்ரீட³ஸே நாத்ர ஸம்ஶய: ॥ 31॥
ஆதி³மத்⁴யாந்தரூபஸ்த்வம் ப்ரக்ரு’தி: புருஷஸ்ததா² ।
நாதா³நந்தௌ³ ச ஸூக்ஷஸ்த்வம் ஸ்தூ²லரூபோ ப⁴வாந் ப்ரபோ⁴ ॥ 32॥
ஸுராஸுரமய:ஸாக்ஷாந்நரநாக³ஸ்வரூபத்⁴ரு’க் ।
ஜலஸ்த²லாதி³பே⁴தே³ந ஶோப⁴ஸே த்வம் க³ஜாநந ॥ 33॥
ஸர்வேப்⁴யோ வர்ஜிதஸ்த்வம் வை மாயாஹீந:ஸ்வரூபத்⁴ரு’க் ।
மாயாமாயிகரூபஶ்ச கோ ஜாநாதி க³திம் பராம் ॥ 34॥
கத²ம் ஸ்துமோ க³ணாதீ⁴ஶம் யோகா³காரமயம் ஸதா³ ।
தே³வா ந ஶம்பு⁴முக்²யாஶ்ச ஶக்தா:ஸ்தோதும் கதா³சந ॥ 35॥
வயம் த⁴ந்யா வயம் த⁴ந்யா யேந ப்ரத்யக்ஷதாம் க³த: ।
அஸ்மாகம் யோகி³நாம் டு⁴ண்டே⁴ குலதே³வஸ்த்வமஞ்ஜஸா ॥ 36॥
இத்யுக்த்வா மௌநமாஸ்தா²ய நநாம த³ண்ட³வச்ச தம் ।
உவாச நோ க³ணாதீ⁴ஶோ ப⁴க்திபா⁴வநியந்த்ரித: ॥ 37॥

விநாயக உவாச ।
ப⁴வத்³பி⁴ர்யத்க்ரு’தம் ஸ்தோத்ரம் மதீ³யம் யோக³ஶாந்தித³ம் ।
ப⁴விஷ்யதி மஹாபா⁴கா:³ பட²த: ஶ‍்ரு’ண்வத:ஸதா³ ॥ 38॥
யம் யமிச்ச²தி தம் தம் வை தா³ஸ்யாமி ஸ்தோத்ரபா⁴வத: ।
ப⁴வந்தோ கா³ணபத்யாஶ்ச ப⁴விஷ்யத² யதா² ஶிவ: ॥ 39॥
ஏவமுக்த்வா ஸ்வயம் பா³லஶ்சிக்ரீட³ ப்ராக்ரு’தோ யதா² ।
பா³லகை:ஸஹ யோகா³த்மா காஶ்யப: பூர்வவந்ந்ரு’ப: ॥ 40॥
வயம் காஶீபதே ராஜந் த³ர்ஶநார்த²ம் க³தாஸ்தத: ।
தேநாபி மாநிதா:ஸம்யக் பு⁴க்த்வா ச ஸ்வபதே³ புந: ॥ 41॥
ஏதத்தே கதி²தம் ஸர்வம் யோக³ஶாந்திமயம் மஹத் ।
ஜ்ஞாநம் பூர்ணம் க³ணேஶாக்²யம் தம் ப⁴ஜஸ்வ க³ணாதி⁴பம் ॥ 42॥
இதி ஶ்ரீமுத்³க³லபுராணாந்தர்க³தம் க³ணேஶஸ்தோத்ரம் ஸமாப்தம் ।

